
GOUVÈNÈ CUOMO ANONSE GINSBERG'S FOODS AP AGRANDI OPERASYON LI NAN KONTE COLUMBIA 

 

Pwojè a pral kreye oubyen konsève plis pase 280 dyòb nan Eta New York 

 

Gouvènè Andrew M. Cuomo jodi a te anonse Ginsberg’s Foods, Inc., pi gwo distribitè sèvis manje 

endepandan nan Rejyon Capital la ak Hudson Valley ki gen kliyan nan senk eta, pral agrandi operasyon li 

yo nan Konte Columbia. Ginsberg’s Foods pral envesti $11,3 milyon pou konstwi yon depo refrijere 

65.000 pye kare, sa kap pèmèt konpayi an ogmante varyete liy pwodi li yo, kreye 51 nouvo dyòb epi 

konsève 233 dyòb ki gen deja. 

 

“Sou twa dènye lane ki sot pase yo, gouvenman eta a fè yon patenarya dinamik ak biznis pou ede yo 

devlope ak pwospere nan Eta New York,” te deklare Gouvènè Cuomo. “Ginsberg’s Foods se yon 

antrepriz familyal ki devlope vin yon distribitè manje angwo rekoni kap sèvi kliyan nan tout rejyon Nodès 

la epi sipòte san rete kominote agrikòl zòn lan. Sipò Eta a bay pwojè espansyon sa pral ede kreye epi 

pwoteje plizyè milye dyòb nan zòn lan epi garanti Ginsberg’s Foods rete yon sous aktivite ekonomik 

dinamik nan rejyon an.” 

 

“Antrepriz nou an twouve l nan konte Konte Columbia depi plis pase yon syèk,” te deklare Direktè 

Egzekitif  Ginsberg’s Foods la, David Ginsberg. “Kidonk lè moman te rive pou n agrandi, nou te vle rete 

isit. Non sèlman se yon bon baz operasyon pou nou, men tou majorite anpwaye nou yo se moun zòn lan. 

Grasa sipò konte ak eta a, nou kapab pran opòtinite sa pou vanse pandan n ap konsève sak pi bon nan 

sitiyasyon nou jounen jodi a. Se yon viktwa pou tout moun.”  

 

Pandan li t ap chèche yon sit enstalasyon apwopriye, Ginsberg’s Foods te konsidere deplase ale nan eta 

vwazen, men alafen li te chwazi rete New York. Pou ede ak pwojè kreyasyon dyòb sa, Empire State 

Development ap bay Ginsberg’s apeprè $1milyon nan kredi fiskal pwogram Excelsior Jobs la ki baze sou 

pèfòmans. Anplis, New York State Homes and Community Renewal (HCR) ap bay $516.000 nan lajan New 

York State Community Development Block Grant ki pral sèvi pou konpanse kou enstalasyon ak ekipman. 

 

Prezidan, Direktè Egzekitif ak Komisyonè Empire State Development, Kenneth Adams, te di konsa, “Nou 

remèsye Ginsberg’s pou angajman yo nan Rejyon Capital ak nan Eta New York. Desizyon Ginsberg pou l 

devlope nan New York pral pèmèt kapasite l ogmante epi amelyore sèvis li pou kliyan. Li pral tou pote 

avantaj estraòdinè nan sektè agrikòl eta a epi gen yon gwo enpak ekonomik sou Konte Columbia atravè 

kreyasyon ak konsèvasyon plizyè santèn apwaye.” 

 

Komisyonè/Direktè Egzekitif New York State Homes and Community Renewal (HCR), Darryl C. Towns, te 

di konsa, “Anba lidèchip Gouvènè Andrew Cuomo, Eta New York pi angaje pase anvan nan ede ti biznis 

pwospere. Ginsberg’s Foods pral envesti plizyè milyon dola epi pote dyòb, stabilite ak kwasans 

ekonomik nan Konte Columbia. Anmenm tan, konpayi a pral ede bay sektè agrikòl Eta a jarèt. HCR 

kontan sipòte espansyon Ginsberg’s Foods epi nou espere kenbe siksè konpayi an nan Konte Columbia.”  

 

Manm Asanble Didi Barrett te di konsa, “Depi plis pase yon syèk Ginsberg's se yon eleman esansyèl nan 

ekonomi zòn nou an. Non sèlman Ginsberg's pran angajman pou l kenbe operasyon li yo, epi sak pi 

enpòtan, dyòb isit nan Konte Columbia, yo se tou yon kokenn asosye ekonomik. Kreyasyon dyòb ak sipò 

pou biznis zòn lan se yon priyorite, epi se yon egzanp estraòdinè yon gouvenman ki alekout epi kap 

travay ak biznis prive pou kenbe bon dyòb isit lakay nou.” 

 

Direktè Egzekitif Columbia Economic Development Corporation, Kenneth J. Flood, te di konsa, “Nou 

remèsye Gouvènè Cuomo pou angajman pèmanan li pou sipòte biznis ki egziste deja, kwasans nouvo 

biznis ak kreyasyon dyòb nan Eta New York. Ginsberg’s Foods se yon vre siksè pou Konte Columbia. Nou 

kontan ak desizyon konpayi an pou l agrandi prezans li nan kominote nou an epi nou espere genyen yon 

patenarya ak siksè pèmanan pandan anpil ane ankò.” 

 

Direktè Egzekitif Hudson Valley AgriBusiness Development Corp., Todd Erling, te di konsa, “Antanke yon 

sponsò ak sipòtè aktif pwogram Hudson Valley Bounty a, Ginsberg’s Foods se yon eleman enpòtan nan 

rezo manje rejyon an. Espansyon an se yon okazyon pou ogmante kapasite ak enfrastrikti distribisyon ki 

esansyèl pou fèm zòn lan ak biznis manje New York. Ginsberg’s Foods ak angajman pou nouvo pwojè a 

se yon egzanp kolaborasyon rejyonal ki nesesè pou amelyore rezo manje onivo zòn ak rejyon nou an.” 

